
Kalaka-ã gunna lêyine tudaga-ã kara 

ndogusi-ĩ ladidii-ĩ hi tuhusu tenduda.  



  

Oskoba tira tûgia-ã 
 

Tudaga-ã zagaa čû du arbidini. Arba-ã turaktuda du yê arba-ã hoda du yê gunna arbidini. Toi di, nû tûgi a zaga arba-ã tu-
raktuda du tudaga-ã arbidiniĩ oskoba ndenii du yibedudo. Muro zaga kiye du yibedu do. Gubudi zaga arbi-ĩ turonnu dîli di 
arbiniĩ hos-todurkudo. Taa, mêde turonna-ã zaga arbiniĩ hos-todurkudo. So nôguzuui-ĩ zaga mêde durusa nnanna tire du 
arbidiniĩ hos-todurkudo.  
    Zaga karadida-ã ha oskoba ndeni-ĩ ni, a koi : 
 Kara ndogusdi-ĩ gubudi zaga moši dîli di bosu ni, arbidia-ã dîli di kubaa čoŋgiĩ oskoba čeni.  
 Taa, ollo-ã ha arbi-ĩ arbiyini. Karadida-ã zaga to su layindu ni, tûgi-ĩ hi su arbiyindi. 
 Šîgeĩ mêde-ã ollo-ã ha arbiyinu ni, karadida-ã su layindu tûgi-ĩ hi kôe hundã ha arbiyindi.  
 Mêdi daha toŋgusunnó čîwo, daha čoŋu čeni.  

Čerɑ ndurɑ čûsɑ-ɑ̃ hûturú. 

